
KRIPTO-AKTIVLAR BILAN BOG‘LIQ 
JINOYATLARNING JINOIY-HUQUQIY 

TARTIBGA SOLINISHI: XORIJIY TAJRIBA 
VA MILLIY QONUNCHILIK ISTIQBOLLARI

Primov Baxtiyor Olim o‘g‘li,
O‘zbekiston Respublikasi 

Annotatsiya. Maqolada kripto-aktivlar bilan bog‘liq jinoiy qilmishlarga qarshi 
kurashishning xorijiy huquqiy modellari qiyosiy-huquqiy nuqtayi nazardan tadqiq etilgan. 
Yevropa Ittifoqi, AQSH, Singapur, Janubiy Koreya, Rossiya, Qozog‘iston, Belarus va Qirg‘iziston 
tajribasi asosida kripto-bozorni tartibga solishda jinoiy-huquqiy va ma’muriy-huquqiy 
vositalarning nisbati, litsenziyasiz faoliyat, �iribgarlik, bozor manipulyatsiyasi, insayderlik 
axborotidan foydalanish, virtual aktivlardan jinoiy maqsadlarda foydalanish hamda protsessual 
ta’minlov choralari tahlil qilingan. Tadqiqotda xorijiy modellarni O‘zbekiston huquq tizimiga 
mexanik ko‘chirish o‘rniga, ularning milliy jinoyat huquqi prinsiplari bilan uyg‘unlashtirilishi 
zarurligi asoslab berilgan. Natijada kripto-bozor manipulyatsiyasi, sun’iy intellektdan 
foydalanib sodir etiladigan qilmishlar va virtual aktivlarni protsessual jihatdan saqlash 
masalalari bo‘yicha qonunchilikni takomillashtirishga doir takli�lar ishlab chiqilgan.

Kalit so‘zlar: kripto-aktiv, blokcheyn, qiyosiy-huquqiy tahlil, virtual aktiv, bozor manipulyat-
siyasi, insayderlik axboroti, sun’iy intellekt, litsenziyasiz faoliyat, protsessual ta’minlash choralari

УГОЛОВНО-ПРАВОВОЕ РЕГУЛИРОВАНИЕ ПРЕСТУПЛЕНИЙ, СВЯЗАННЫХ С 
КРИПТОАКТИВАМИ: ЗАРУБЕЖНЫЙ ОПЫТ И ПЕРСПЕКТИВЫ НАЦИОНАЛЬНОГО 

ЗАКОНОДАТЕЛЬСТВА

Примов Бахтиёр Олим угли,
доктор философии по юридическим наукам,

самостоятельный соискатель 
Академии правосудия Республики Узбекистан

Аннотация. В статье с позиций сравнительного правоведения исследуются 
зарубежные правовые модели противодействия преступным деяниям, связанным 

с криптоактивами. На основе опыта Европейского союза, США, Сингапура, Южной 
Кореи, России, Казахстана, Беларуси и Кыргызстана проанализированы соотношение 
уголовно-правовых и административно-правовых средств регулирования крипторынка, 
нелицензированная деятельность, мошенничество, манипулирование рынком, 
использование инсайдерской информации и виртуальных активов в преступных 
целях, а также меры процессуального обеспечения. Обоснована необходимость не 
механического перенесения зарубежных моделей в правовую систему Узбекистана, 
а их согласования с принципами национального уголовного права. По результатам 
исследования разработаны предложения по совершенствованию законодательства в 
части противодействия манипулированию крипторынком и деяниям, совершаемым с 
использованием искусственного интеллекта, а также регулирования процессуального 
хранения виртуальных активов.

Ключевые слова: криптоактив, блокчейн, сравнительно-правовой анализ, 
виртуальный актив, манипулирование рынком, инсайдерская информация, искусственный 
интеллект, нелицензированная деятельность, меры процессуального обеспечения

CRIMINAL LAW REGULATION OF CRIMES RELATED TO CRYPTO-ASSETS: FOREIGN 
EXPERIENCE AND PROSPECTS OF NATIONAL LEGISLATION

Primov Bakhtiyor Olim ugli,
Independent Researcher at the Academy of Justice,

Doctor of Philosophy (PhD) in Law

Abstract. The article examines foreign legal models for combating criminal acts related to 
crypto-assets from a comparative legal perspective. Based on the experience of the European 
Union, the USA, Singapore, South Korea, Russia, Kazakhstan, Belarus and Kyrgyzstan, the ratio of 
criminal-legal and administrative-legal tools in the regulation of the crypto-market, unlicensed 
activities, fraud, market manipulation, the use of insider information, the use of virtual assets 
for criminal purposes and procedural measures are analyzed. The study substantiates the 
need to harmonize foreign models with the principles of national criminal law instead of 
their mechanical transfer to the legal system of Uzbekistan. As a result, proposals have been 
developed to improve legislation on crypto-market manipulation, acts committed using arti�icial 
intelligence, and the procedural protection of virtual assets.

Keywords: crypto-asset, blockchain, comparative legal analysis, virtual asset, market 
manipulation, insider information, arti�icial intelligence, unlicensed activity, procedural security 
measures

Kirish
Kripto-aktivlar va blokcheyn texnologiyalarining transchegaraviy xususiyati 

jinoyatchilikka qarshi kurashishda milliy huquqiy vositalar bilan bir qatorda xorijiy 
tajribani o‘rganishni ham talab qiladi. Blokcheyn infratuzilmasining markazlashmaganligi, 
operatsiyalarning yuqori tezligi va ayrim hollarda ishtirokchilarning anonimlashtirilishi 
jinoiy daromadlarni yashirish, �iribgarlik sxemalarini amalga oshirish va bozorga sun’iy ta’sir 
ko‘rsatish uchun yangi imkoniyatlar yaratadi.

O‘zbekiston Respublikasida kripto-aktivlar aylanmasi sohasining huquqiy asoslari 
shakllangan va Jinoyat kodeksida ushbu sohaga oid maxsus normalar ham mavjud. Shu 
bilan birga, xorijiy amaliyot kripto-aktivlar bilan bog‘liq xav�larni faqat litsenziyasiz faoliyat 
bilan cheklamasdan, bozor manipulyatsiyasi, insayderlik axborotidan foydalanish, xizmatlar 
provayderlarining majburiyatlari, jinoiy daromadlarni aniqlash va protsessual aktivlarni 
saqlash kabi masalalarni ham qamrab olayotganini ko‘rsatadi.

Maqolaning maqsadi kripto-aktivlar bilan bog‘liq jinoiy qilmishlar uchun javobgarlikning 
xorijiy modellarini tizimlashtirish, ularning milliy jinoyat huquqi uchun ahamiyatli jihatlarini 
aniqlash va O‘zbekiston qonunchiligini takomillashtirish bo‘yicha takli�lar ishlab chiqishdan 
iborat.

Tadqiqotning ilmiy yangiligi shundaki, unda kripto-aktivning mulkiy maqomini qayta 
asoslashga emas, balki xorijiy davlatlarda jinoiy-huquqiy himoyaning institutsional 
modellari – bozor intizomi, provayderlar javobgarligi, texnologik og‘irlashtiruvchi holatlar 
va protsessual aktivlarni saqlash mexanizmlari – o‘zaro qiyoslanadi. Tadqiqotda qiyosiy-
huquqiy, formal-yuridik, tizimli-strukturaviy va huquqiy modellashtirish metodlaridan 
foydalanilgan.

Asosiy qism
Yevropa Ittifoqida kripto-aktivlar bozorini tartibga solishning asosiy huquqiy manbalaridan 

biri 2023-yil 31-mayda qabul qilingan 2023/1114-son Reglament – MiCA (Markets in Crypto-
Assets Regulation) hisoblanadi (European Parliament & Council of the European Union, 2023). 
U kripto-aktivlar xizmatlari provayderlari faoliyatiga yagona talablarni belgilash bilan birga, 
bozordagi insayderlik axborotidan foydalanish va manipulyativ harakatlarga qarshi maxsus 
qoidalarni nazarda tutadi. Bu yondashuv kripto-bozorni oddiy litsenziyalash obyekti sifatida 
emas, balki bozor halolligi va investorlar ishonchini muhofaza qilishni talab etuvchi moliyaviy 
muhit sifatida ko‘rish bilan ahamiyatlidir.

MiCAning muhim jihati shundaki, u har bir kripto-aktiv bilan bog‘liq qilmishni alohida 
jinoyat tarkibiga aylantirishdan ko‘ra, bozor ishtirokchilari uchun majburiy standartlar va 
huquqbuzarliklar uchun samarali sanksiyalar tizimini yaratadi. Shuning uchun YI tajribasini 
O‘zbekiston uchun o‘rganishda “maxsus kripto-jinoyat”ni ko‘paytirishdan ko‘ra, qaysi ijtimoiy 
xav�li harakatlar alohida jinoiy repressiyani talab qilishini aniqlash muhim.

AQSH modeli boshqacha xususiyatga ega. Federal huquqda kripto-aktivlar bilan bog‘liq 
qilmishlar ko‘p hollarda mavjud umumiy jinoyat tarkiblari orqali kvali�ikatsiya qilinadi. 
Xususan, 18 U.S.C. § 1960 litsenziyasiz pul o‘tkazish faoliyatini amalga oshirish bilan bog‘liq 
javobgarlikni, 18 U.S.C. § 1343 esa elektron kommunikatsiya vositalaridan foydalanib 
sodir etilgan �iribgarlik qilmishlariga oid normalarni nazarda tutadi. Shu bilan birga, sud 
jazosini individuallashtirishda Federal Sentencing Guidelines (AQSHda federal jinoyatlar 
uchun jazo tayinlash bo‘yicha federal sudlar foydalanadigan yo‘riqnomalar tizimi) qo‘llanib, 
bunda yetkazilgan zarar miqdori va boshqa tegishli holatlar hisobga olinadi (United States 
Sentencing Commission, 2025).

AQSH tajribasining O‘zbekiston uchun ahamiyatli tomoni – yangi texnologiya paydo 
bo‘lgani uchun har bir holatga yangi jinoyat tarkibi yaratish shart emasligi. Biroq umumiy 
normalarni qo‘llashning aniq chegaralari qonun va sud amaliyotida tushunarli bo‘lishi 
lozim. Bu yondashuv milliy qonunchilikda maxsus normalar bilan umumiy jinoyat tarkiblari 
o‘rtasidagi nisbatni belgilashda inobatga olinishi mumkin.

Singapur modeli litsenziyalash va jinoiy-huquqiy muhofazani uyg‘unlashtirishga 
e’tibor qaratadi. Payment Services Act raqamli to‘lov tokenlari bilan bog‘liq xizmatlarni 

tartibga soladi, litsenziyasiz xizmat ko‘rsatishga nisbatan ta’sirchan choralarni belgilaydi 
(Republic of Singapore, 2019). Singapur Jinoyat kodeksida korporativ subyektlarga nisbatan 
javobgarlik masalalarining mavjudligi kripto-servis kompaniyalari orqali sodir etilgan 
huquqbuzarliklarda javobgarlikni individuallashtirish muammosini dolzarb qiladi (Republic 
of Singapore, 2020).

Biroq Singapur modelidagi korporativ javobgarlik institutini O‘zbekistonga to‘g‘ridan 
to‘g‘ri ko‘chirish maqbul emas. Milliy jinoyat huquqida shaxsiy aybli javobgarlik prinsipi 
ustuvor bo‘lib, yuridik shaxs nomidan harakat qilgan aniq jismoniy shaxsning aybi va vakolati 
masalasi hal qiluvchi ahamiyatga ega. Shu sababli xorijiy tajribadan olinadigan asosiy element 
korporativ javobgarlikning o‘zi emas, balki kompaniya ichida qaror qabul qilgan shaxslarning 
roli va komplayens tizimlarini huquqiy baholash mexanizmlaridir.

Janubiy Koreyaning 2023-yilda qabul qilinib, 2024-yil 19-iyuldan kuchga kirgan 
Virtual Asset User Protection Act virtual aktivlar bozorida insayderlik, manipulyatsiya va 
�iribgarlikka qarshi maxsus rejimni shakllantirdi (Republic of Korea, 2023). Qonunning 
muhim jihati – virtual aktivlar bozoridagi adolatli savdo muhitini mustaqil muhofaza obyekti 
sifatida kuchaytirishidir. Bunday yondashuv kripto-aktivlar aylanmasini faqat mulkiy 
munosabatlar yoki litsenziyalash masalasi bilan cheklamaslik zarurligini ko‘rsatadi.

Rossiya Federatsiyasida kripto-aktivlar sohasi jinoyat-huquqiy jihatdan hali shakllanish 
bosqichida. 2024-yilda mayning faoliyatini huquqiy tartibga solishga qaratilgan qonun qabul 
qilindi (Russian Federation, 2024). Shu bilan birga, raqamli valyuta sohasida maxsus jinoyat 
tarkiblarini kiritishga qaratilgan qonunchilik tashabbuslari ham ilgari surilmoqda (Russian 
Federation, 2026). Bu tajriba jinoyat qonunini yangi texnologik munosabatlarga moslashtirish 
jarayoni bosqichma-bosqich kechishini ko‘rsatadi.

Qozog‘istonda raqamli aktivlar sohasi 2023-yilgi maxsus qonun bilan tartibga solingan 
bo‘lib, jinoiy javobgarlik ko‘p hollarda umumiy iqtisodiy jinoyat tarkiblari bilan bog‘lanadi 
(Republic of Kazakhstan, 2023; Republic of Kazakhstan, 2014). Ushbu model alohida “kripto-
jinoyatlar kodeksi” yaratishdan ko‘ra, raqamli aktivlar sohasidagi harakatlarni mavjud 
jinoyat-huquqiy konstruksiyalar bilan uyg‘unlashtirishga yaqin.

Belarusda raqamli iqtisodiyotni rivojlantirishga qaratilgan 2017-yilgi Dekret bilan 
kripto-aktivlar aylanmasi uchun nisbatan liberal rejim shakllantirilgan (President of the
Republic of Belarus, 2017). Kripto-aktivlardan terrorizmni moliyalashtirish yoki jinoiy 
daromadlarni legallashtirish kabi umumiy jinoiy maqsadlarda foydalanilganida esa umumiy 
jinoyat qonunchiligi ishlaydi. Bu yondashuv iqtisodiy faoliyatni ortiqcha jinoiylashtirmaslik 
prinsipining amaliy ko‘rinishidir.

Qirg‘iziston tajribasida virtual aktiv hamyoni va elektron to‘lov vositalari bilan bog‘liq 
ayrim harakatlarga ham e’tibor qaratilgan (Kyrgyz Republic, 2021). Ushbu yondashuvning 
ahamiyati shundaki, jinoiy sxemalarda faqat aktivning o‘zi emas, balki unga kirish 
imkonini beruvchi raqamli identifikatorlar va vositalar ham mustaqil xavf manbayi 
bo‘lishi mumkin.

Qiyosiy tahlil xorijiy modellarni shartli ravishda uch guruhga ajratish imkonini beradi. 
Birinchi guruh – YI va Janubiy Koreyaga xos bozor yaxlitligiga yo‘naltirilgan model. Unda 
manipulyatsiya, insayderlik va xizmatlar provayderlarining majburiyatlari alohida tartibga 
solinadi. Ikkinchi guruh – AQSHga xos umumiy jinoyat normalarini texnologiyaga nisbatan 
faol qo‘llash modeli. Uchinchi guruh – MDHning bir qator davlatlarida kuzatiladigan aralash 
model bo‘lib, unda litsenziyalash va iqtisodiy faoliyatni tartibga solish bilan bir qatorda 
umumiy jinoyat normalari saqlanadi.

Xorijiy modellardan kelib chiqadigan birinchi ilmiy xulosa – kripto-aktivlar bilan bog‘liq 
barcha huquqbuzarliklarni yagona jinoyat tarkibiga birlashtirish maqbul emas. Litsenziyasiz 
xizmat ko‘rsatish, bozor manipulyatsiyasi, �iribgarlik, jinoiy daromadlarni legallashtirish 
va axborot tizimiga ruxsatsiz ta’sir ko‘rsatish turli ijtimoiy munosabatlarga tajovuz qiladi. 
Shuning uchun ularning huquqiy tabiati va ijtimoiy xav�lilik darajasiga qarab alohida 
kvali�ikasiya qilinishi lozim. 

Ikkinchisi esa – yuridik shaxslarning javobgarligi. Ayrim xorijiy tizimlarda kompaniyaga 
nisbatan to‘g‘ridan to‘g‘ri sanksiya qo‘llash imkoni mavjud. Biroq O‘zbekiston jinoyat 
huquqida bunday yondashuvni qabul qilish shaxsiy aybli javobgarlik prinsipi bilan tizimli 
uyg‘unlashtirishni talab etadi. Shuning uchun hozirgi bosqichda yuridik shaxsni jinoyat 
subyektiga aylantirishdan ko‘ra, yuridik shaxs orqali sodir etilgan qilmishda qaror qabul 
qilgan, nazorat qilgan yoki jinoiy harakatni tashkil etgan jismoniy shaxslarni aniqlash 
mexanizmlarini takomillashtirish maqbul.

Uchinchi masala – kripto-bozor manipulyatsiyasi. MiCA va Janubiy Koreya tajribasi 
bozorga sun’iy ta’sir ko‘rsatish, soxta axborot tarqatish va insayderlik ma’lumotlaridan 
foydalanishning xav�liligini ko‘rsatadi. O‘zbekistonda bu munosabatlarning huquqiy 
muhofazasi faqat umumiy �iribgarlik tarkibi bilan cheklanib qolmasligi kerak. Biroq bunday 
qilmishlarni jinoiylashtirishdan oldin “manipulyatsiya”, “insayderlik axboroti” va “sun’iy narx 
shakllantirish” tushunchalarini sohaviy qonunchilikda aniq belgilash zarur.

To‘rtinchi masala – sun’iy intellektdan foydalanish. Deepfake, avtomatlashtirilgan botlar, 
sintetik ovoz va tasvirlardan foydalanib jabrlanuvchini adashtirish yoki identi�ikatsiya 
jarayonini chetlab o‘tish imkoniyatlari kripto-jinoyatlarning yangi texnologik shakllarini 
yuzaga keltirmoqda. Biroq texnologiyadan foydalanilganining o‘zi har doim ham jinoyatning 
alohida tarkibini tashkil etmasligi sababli, uni og‘irlashtiruvchi holat sifatida qo‘llash faqat 
qonun bilan aniq mezonlar belgilangan taqdirdagina asosli bo‘ladi.

Qiyosiy-huquqiy tahlil natijalari asosida O‘zbekiston Respublikasida mazkur huquqiy 
sohani takomillashtirishning bosqichma-bosqich mexanizmlarini nazarda tutuvchi ilmiy-
amaliy takli�lar tizimini shakllantirish mumkin. 

Birinchi yo‘nalish – kripto-bozordagi manipulyativ harakatlarning huquqiy ta’ri�ini 
sohaviy qonunchilikda aniqlash va ularning ijtimoiy xav�li shakllarini jinoiy-huquqiy 
muhofaza doirasiga kiritish masalasini asoslash. Bunda ma’muriy va jinoiy javobgarlik 
o‘rtasida aniq chegara belgilanishi, jinoiy javobgarlik esa sezilarli ijtimoiy xavf tug‘diruvchi 
holatlarga bog‘lanishi lozim.

Ikkinchi yo‘nalish – insayderlik axboroti bilan bog‘liq qilmishlar uchun huquqiy rejim 
yaratish. Buning uchun insayderlik axboroti, insayder shaxs, axborotdan foydalanish va bitim 
tuzish o‘rtasidagi sababiy bog‘liqlik kabi belgilar aniqlashtirilishi zarur. YI va Janubiy Koreya 
tajribasi ushbu munosabatlarni bozorning halolligi bilan bog‘lash imkonini ko‘rsatadi.

Uchinchi yo‘nalish – sun’iy intellektdan foydalanib sodir etilgan kripto-jinoyatlarni 
baholash. Jinoyat kodeksida texnologiyaning nomi emas, balki uning jinoyat sodir etishdagi 
funksional roli mezon sifatida belgilanishi maqbul. Masalan, SI vositasida soxta shaxsni 
identi�ikatsiya qilish, deepfake orqali ishonchni suiiste’mol qilish yoki avtomatlashtirilgan 
tizim yordamida ko‘p sonli jabrlanuvchilarni jalb qilish kabi holatlar, agar ularning ijtimoiy 
xav�liligi asoslansa, kvali�ikatsiyaga ta’sir qiluvchi belgi sifatida nazarda tutilishi mumkin.

To‘rtinchi yo‘nalish – kripto-aktivlarni jinoyat-protsessual jihatdan saqlash. Virtual 
hamyondagi aktivning bozor qiymati qisqa vaqt ichida keskin o‘zgarishi mumkin. Shu 
sababli tergov davrida aktivni faqat bloklash emas, balki uning qiymatini saqlashga 

qaratilgan protsessual mexanizmlarni ishlab chiqish zarur. Bunda sud nazorati, 
mulkdorning huquqlari, aktivni saqlashning xavfsizligi va keyinchalik qaytarish imkoniyati 
kafolatlanishi shart.

Beshinchi yo‘nalish – xalqaro hamkorlik va provayderlar bilan axborot almashinuvi. 
Kripto-aktiv operatsiyalarining transchegaraviyligi tufayli tergov organlari uchun tranzaksiya 
ma’lumotlarini saqlash, identi�ikatsiya, aktiv harakatini kuzatish va zarur hollarda aktivlarni 
vaqtincha cheklash bo‘yicha huquqiy hamkorlik mexanizmlarini kuchaytirish muhim. Bu 
yo‘nalishda FATFning virtual aktivlar va VASPlar bo‘yicha yondashuvlari ham inobatga 
olinishi lozim (Financial Action Task Force, 2021).

Xulosa 
Qiyosiy-huquqiy tahlil kripto-aktivlar bilan bog‘liq jinoyatchilikka qarshi kurashishda 

yagona universal model mavjud emasligini ko‘rsatdi. YI va Janubiy Koreya bozor yaxlitligi va 
investorlarni himoya qilishga, AQSH mavjud umumiy jinoyat normalarini texnologik muhitda 
qo‘llashga, MDH davlatlarining bir qismi esa litsenziyalash va umumiy iqtisodiy jinoyat 
normalarini uyg‘unlashtirishga ko‘proq tayanadi.

O‘zbekiston uchun eng maqbul yo‘l xorijiy modellarni mexanik ko‘chirish emas, balki 
ularning milliy huquq tizimiga mos elementlarini bosqichma-bosqich qabul qilishdan iborat. 
Birinchidan, kripto-bozor manipulyatsiyasi va insayderlik axborotidan foydalanishning 
huquqiy belgilari aniqlashtirilishi zarur. Ikkinchidan, sun’iy intellektdan foydalanib sodir 
etilgan qilmishlarning kvali�ikatsiyasi uchun texnologik emas, funksional mezonlarga 
asoslangan yondashuv ishlab chiqilishi lozim. Uchinchidan, kripto-aktivlarni xatlash, saqlash 
va ularning qiymatini saqlab qolishga qaratilgan maxsus protsessual mexanizmlar yaratilishi 
maqsadga muvo�iq.

Shu bilan birga, yuridik shaxslarni to‘g‘ridan to‘g‘ri jinoyat subyekti sifatida tan olish 
yoki ma’muriy preyuditsiyadan to‘liq voz kechish kabi xorijiy yondashuvlarni milliy jinoyat 
huquqiga tayyor holda ko‘chirish maqbul emas. O‘zbekiston jinoyat huquqining shaxsiy 
aybli javobgarlik va qonuniylik prinsiplari saqlanishi kerak. Shu nuqtayi nazardan, xorijiy 
tajribaning asosiy qimmati tayyor sanksiyalarda emas, balki kripto-aktivlar bozoridagi 
yangi ijtimoiy xav�larni o‘z vaqtida aniqlash va ularga mutanosib huquqiy javob choralarini 
shakllantirish mexanizmlarida namoyon bo‘ladi.

